
PROCEDEMENTO PARA A AVALIACIÓN INICIAL  

 

Farase en cada nivel da ESO ao comezo do curso, unha avaliación inicial, 

proba oral ou escrita que orientará ao profesor sobre dos coñecementos de 

cada alumno. Esta proba non influirá na cualificación de dito alumno. En caso 

de detectar carencias, se lles dará unha atención individualizada na medida do 

posible, para tentar que alcance o nivel desexado. En caso de detectar 

alumnos de capacidade superior á media da clase se lle facilitarán exercicios 

específicos e individualizados para manter a súa motivación con respecto á 

materia. 

 

ACREDITACIÓN DE COÑECEMENTOS PREVIOS NO BACHARELATO. 

Os alumnos que queiran cursar materias de 2º de Bacharelato que requiran da 

acreditación de coñecementos previos de Física e Química de 1º de 

Bacharelato, deberan acreditar estos coñecementos superando as probas 

establecidas para os alumnos coa asignatura de 1º de Bacharelato pendente. 

INSTRUMENTOS DE AVALIACIÓN. CRITERIOS DE CUALIFICACIÓN  

INSTRUMENTOS DE AVALIACIÓN 

En cada avaliación efectuaranse, como mínimo, dúas probas escritas que 

consistirán na resolución de problemas e cuestións relativas ás unidades 

correspondentes. Unha das probas realizarase coincidindo –aproximadamente 

no tempo- coa metade da avaliación correpondente e a segunda proba na fase 

final da antedita avaliación. 

Á marxe disto, realizarase un seguimento continuo do traballo realizado polo 

alumnado, na aula ( comportamento, actitude …). Por outra banda, poderán 

pedírselle aos alumnos traballos, individuais ou en grupo, en distintos formatos 

que serán tidos en conta para a súa nota. 

No caso particular do alumnado da ESO poderá requirírselles, con carácter 

voluntario,  a elaboración  -en grupo, ou individualmente-  de videos nos que, 

de forma sinxela, realicen experimentos científicos “caseiros”. Presentarán 

cadanseu vídeo por avaliación, valorándose, tanto a presentación como os 

contidos. Para a realización destes experimentos o alumnado deberá 

asesorarse co profesorado, en evitación posíbeis problemas de seguridade así 

como para asegurar unha acaída formulación dos experimentos que se 

pretendan realizar. 

A final de curso o alumnado que teña unha ou varias partes suspensas, terá a 

posibilidade de as recuperar, a medio dun exame final relativo só á parte (ou 

partes ) non aprobada. 

No caso particular de 2º de Bacharelato, os instrumentos de avaliación 

consistirán 

-En probas escritas  -mínimo dúas en cada avaliación-,  tendo en conta a 

particularidade do itinerario académico a percorrer por estes alumnos e 

alumnas: o sometemento a un exame de ABAU. Por tal motivo, consideramos 

oportuno examinalos de toda a asignatura impartida, en cada exame, co 

obxectivo de que a final de curso o alumnado  teña “fresca” toda a asignatura. 

- As prácticas e o caderno de laboratorio realizados. 

- As intervencións positivas ou negativas que tivera cada alumno/a na clase, ao 

longo do curso; A súa probada actitude de intervención e interese na aula (por 

exemplo, polo número de preguntas pertinentes que adoita facer), así como 

fóra dela. Outras variables actitudinais ou comportamentais. 

 

CRITERIOS DE CUALIFICACIÓN 

2º ESO  

a) Para establecer as notas en cada una das tres avaliacións en que se 

organiza o curso a cualificación obterase da seguinte forma:  

- 70% da cualificación procederá da media das probas realizadas (normalmente 

2 por avaliación). 

- 30% procederá do traballo en clase, outros traballos, o video de experimentos 

científicos ( no caso de presentalo), comportamento, actitude… do alumno na 

aula. 

Realizarase recuperacións de cada avaliación cando la cualificación non 

chegue a o 5. 

 

Ao final do curso terán a asignatura aprobada aqueles alumnos que teñan unha 

media igual ou superior a 5, sempre e cando as notas das distintas avaliacións 

sexan iguais ou superiores a 3.  

 

4º ESO  

a) Para establecer as notas en cada una das tres avaliacións en que se 

organiza o curso a cualificación obterase da seguinte forma:  

- 80% da cualificación procederá da media das probas realizadas (normalmente 

2 por avaliación). 

- 20% procederá do traballo en clase, outros traballos, o video de experimentos 

científicos ( no caso de presentalo), comportamento, actitude… do alumno na 

aula. 

Realizarase recuperacións de cada avaliación cando la calificación non chegue 

a o 5. 

 

Ao final do curso terán a asignatura aprobada aqueles alumnos que teñan unha 

media igual ou superior a 5, sempre e cando as notas das distintas avaliacións 

sexan iguais ou superiores a 3.  

2º de BACHARELATO 

Para as asignaturas de Fisica e Química. 

Aplicarase un 45% para a valoración do primeiro exame de entre o total de 

dous por avaliación. En consecuencia, corresponderá aplicar o 55% de 

valoración ao segundo exame.  

Para o caso de se realizaren máis exames por avaliación, repartiranse as 

porcentaxes seguindo o mesmo criterio.  

A nota final de cada avaliación virá dada polo resultado numérico destas 

valoracións.  

A nota ou cualificación final do curso académico será a suma do resultado 

acadado por cada unha das tres avaliacións, conforme unha ponderación 

equivalente a un 20 %, 35% e 45 %, respectivamente para a 1ª, 2ª e 3ª 

avaliación. 

A maiores das probas escritas xerais e comúns anteriormente descritas, o 

alumnado tamén será cualificado en virtude doutras variables; entre outras, 

teranse en conta as seguintes: 

- As prácticas e o cuaderno de laboratorio realizados; 

- As intervencións positivas ou negativas que tivera cada alumno/a na 

clase, ao longo do curso; 

- A súa probada actitude de intervención e interese na aula (por exemplo, 

polo número de preguntas pertinentes que adoita facer), así como fóra 

dela. 

- Outras variables actitudinais ou comportamentais. 

A valoración numérica máxima destes últimos apartados será de ate un punto 

na nota en cada avaliación. 

Fóra disto, realizarase unha PROBA FINAL EXTRAORDINARIA única, ao 

remate do curso, para os alumnos que suspendan a asignatura. Coa nota de 

este exame, e mais a do exame global de curso, anteriormente determinada, 

FARASE MEDIA ARITMÉTICA. O valor medio resultante, aprobado ou 

suspenso, será a cualificación definitiva de cada alumna ou alumno. 

PROCEDEMENTO DE AVALIACIÓN EXTRAORDINARIA NO 
BACHARELATO 

 

Non haberá máis que un exame de toda a materia desenvolvida ao longo do 

Curso. 

PROCEDEMENTO PARA O SEGUIMENTO E AVALIACIÓN DAS MATERIAS 
PENDENTES NA ESO. 

Os alumnos e alumnas que teñan pendente a F.Q. de 2º ou 3º de ESO, 

procederán da seguinte maneira: 

A) Ao inicio de cada avaliación entregaráselles uns exercicios e eles irán 

realizandoos ao longo desa Avaliación. Nun caderno, ad hoc, 

presentarán unha semana antes da avaliacion, o enunciado e os 

exercicios resoltos que lles sexan requeridos. Este caderno será 

cualificado polo Xefe do Departamento. Na semana posterior á 

avaliación farán un exame desa parte. Coa nota media do caderno e a 

nota do exame, farase unha media ponderada na que o 60% 

corresponde ao exame e o 40% á nota do caderno, e esa nota da 

avaliación,  

B) Ao final do curso terán a asignatura aprobada aqueles alumnos que 

teñan unha media igual ou superior a 5, sempre e cando as notas das 

distintas avaliacións sexan iguais ou superiores a 3. 

D) Na avaliación extraordinaria, recuperarán as partes suspensas co 

mesmo procedementos que os alumnos da asignatura. 

 

Os alumnos de PDC serán avaliados na aula pola profesora de Ambito 

Científico. 

PROCEDEMENTO PARA O SEGUIMENTO E AVALIACIÓN DAS MATERIAS 
PENDENTES NO BACHARELATO. 

Divídese a asignatura en dous parciais con exames en xaneiro (Química) a 

Marzo (Física). En abril farase un exame final ó que deberán presentarse todos 

aqueles alumnos que teñan algún parcial suspenso, ou non se presentaran a 

ningún deles. 

